ԱՄՓՈՓԱԹԵՐԹ

«Գլոբալ մրցունակության ինդեքսում Հայաստանի դիրքի բարելավման 2017-2018 թվականների միջոցառումների ծրագրին հավանություն տալու և Հայաստանի Հանրապետության կառավարության 2014 թվականի հուլիսի 10-ի N 29 արձանագրային որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	Առարկության, առաջարկության բովանդակությունը

	Կատարված փոփոխությունները

	1. 
	ՀՀ արդարադատության նախարարություն

06.04.20172., 01/14/5429-17
	1. Նկատի ունենալով այն, որ ներկայացված նախագիծն իր բնույթով ՀՀ կառավարության արձանագրային որոշում է, ուստի նախագծի վերևի աջ անկյունում «Նախագիծ» բառից հետո անհրաժեշտ է լրացնել «արձանագրային» բառը:
	Ընդունվել է:
	Խմբագրվել է առաջարկության համաձայն:

	2. 
	
	2. Նախագծից անհրաժեշտ է հանել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՈՒՄ» բառերը՝ նկատի ունենալով ներկայացված նախագծի բնույթը:
	Ընդունվել է:
	Խմբագրվել է առաջարկության համաձայն:

	3. 
	
	3. Նախագծից անհրաժեշտ է հանել «N—Ա» բառերը՝ նկատի ունե​նա​լով, որ իրավաստեղծ մարմինն իրավական ակտում փոփո​խություններ կարող է կատարել միայն նույն տեսակի իրավական ակտով, իսկ ներկայացված նախագիծն արձանագրային որոշում է:
	Ընդունվել է:
	Խմբագրվել է առաջարկության համաձայն:

	4. 
	
	4. Նախագծի վերնագրից անհրաժեշտ է հանել «ՆԻՍՏԻ» և «ԱՐՁԱՆԱԳՐՈՒԹՅԱՆ 14-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ» բառերը:
Նույն դիտողությունը վերաբերում է նաև նախագծի 4-րդ կետին:
	Ընդունվել է:
	Խմբագրվել է առաջարկության համաձայն:

	5. 
	
	5. Նախագծով նախատեսվում է ուժը կորցրած ճանաչել Հայաստանի Հանրապետության կառավարության 2015 թվականի ապրիլի 2-ի «Հայաստանի Հանրապետության կառավարության 2014 թվականի հուլիսի 10-ի նիստի N 29 արձանագրության 9-րդ կետով հավա​նութ​յան արժանացած արձանագրային որոշման մեջ փոփոխություն կատարելու մասին» N 14 արձանագրային որոշումը: Այդ առումով հայտնում ենք, որ անհրաժեշտ է ուժը կորցրած ճանաչել ոչ թե հիմնական ակտի մեջ փոփոխություն նախատեսող ակտը, այլ հիմնական ակտը:

Նույն դիտողությունը վերաբերում է նաև նախագծի 4-րդ կետին:
	Ընդունվել է:
	Խմբագրվել է առաջարկության համաձայն:

	6. 
	
	6. Նախագծում անհրաժեշտ է ապահովել 3-րդ կետի ենթակետերի համարակալումը:
	Ընդունվել է:
	Խմբագրվել է առաջարկության համաձայն:

	7. 
	
	7. Նախագծի 4-րդ կետում անհրաժեշտ է նշել գործողությունը դադարեցվող ակտի լրիվ անվանումը:
	Ընդունվել է:
	Խմբագրվել է առաջարկության համաձայն:

	8. 
	
	8. Նախագծով հաստատվող ծրագրի /այսուհետ՝ ծրագիր/ 1-ին և 5-րդ կետերի «ԺԱՄԿԵՏԸ» սյունակում առաջարկում ենք «2017 թվական» բառերը փոխարինել «2017 թվականի 3-րդ եռամսյակ» բառերով:
	Ընդունվել է:
	Խմբագրվել է առաջարկության համաձայն:

	9. 
	
	9. Ծրագրի 3-րդ կետի «ԿԱՏԱՐՈՂՆԵՐ» սյունակից անհրաժեշտ է հանել «մտավոր սեփականության գործակալություն» բառերը, քանի որ նշված կետի միջոցառման կատարող պետք է հանդիսանա ոչ թե նախարարության աշխատակազմի համապատասխան առանձ​նաց​ված ստորաբաժանումը, այլ նախարարությունը՝ համաձայն Հայաստանի Հանրապետության Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջների: 
Նույն դիտողությունը վերաբերում է նաև ծրագրի 32-րդ և 33-րդ կետերին:
	Ընդունվել է:
	Խմբագրվել է առաջարկության համաձայն:

	10. 
	
	10. Ծրագրի 11-րդ կետի «ԿԱՏԱՐՈՂՆԵՐ» սյունակից անհրաժեշտ է հանել «ՀՀ Արդարադատության նախարարություն» բառերը, քանի որ ՀՀ արդարադատության նախարարությունը համապատասխան միջոցառումների իրականացմանը կարող է մասնակցել  իրավական ակտերի նախագծերի վերաբերյալ «Իրավական ակտերի մասին» ՀՀ օրենքով սահմանված կարգով պետական իրավական փորձագիտական եզրակացություն տալու միջոցով:
Նույն սյունակում «ՀՀ ազգային վիճակագրական ծառայություն» բառերից հետո անհրաժեշտ է լրացնել «(համաձայնությամբ)» բառը՝ նկատի ունենալով Հայաստանի Հանրապետության Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:
	Ընդունվել է:
	Խմբագրվել է առաջարկության համաձայն:

	11. 
	
	11. Ծրագրի 11-րդ, 12-րդ, 13-րդ, 14-րդ, 19-րդ, 20-րդ, 21-րդ կետերի «ԺԱՄԿԵՏԸ» սյունակում անհրաժեշտ է վերանայել նախատեսված ժամկետները, քանի որ ըստ ներկայացված նախագծի վերնագրի խոսքը պետք է գնա 2017-2018 թվականների միջոցառումների մասին:
	Ընդունվել է:
	Խմբագրվել է առաջարկության համաձայն:

	12. 
	
	12. Ծրագրի 12-րդ կետի «ՀԵՆԱՍՅՈՒՆ/ՄԻՋՈՑԱՌՈՒՄ» սյունակում նախատեսված ՀՀ կառավարության որոշման կրճատ անվանումը նշելիս անհրաժեշտ է պահպանել դրանում ներառվող տվյալների հաջորդականությունը՝  հաշվի առնելով «Իրավական ակտերի մասին» ՀՀ օրենքի 39-րդ հոդվածի 4-րդ մասի պահանջները:
	Ընդունվել է:
	Խմբագրվել է առաջարկության համաձայն:

	13. 
	
	13. Ծրագրի 33-րդ կետի «ՀԵՆԱՍՅՈՒՆ/ՄԻՋՈՑԱՌՈՒՄ» սյունակում «օրենքի» բառից հետո անհրաժեշտ է լրացնել «նախագծի» բառը՝ նկատի ունենալով «Իրավական ակտերի մասին» ՀՀ օրենքի 27-րդ հոդվածի պահանջները:
	Ընդունվել է:
	Խմբագրվել է առաջարկության համաձայն:

	14. 
	
	14. Նախագիծն անհրաժեշտ է համաձայնեցնել ՀՀ ֆինանսների նախարարության, ՀՀ աշխատանքի և սոցիալական հարցերի նախարարության, ՀՀ առողջապահության նախարարության, ՀՀ գյուղատնտեսության նախարարության, ՀՀ կրթության և գիտության նախարարության, ՀՀ տարածքային կառավարման և զարգացման նախարարության, ՀՀ տրանսպորտի, կապի և տեղեկատվական տեխնոլոգիաների նախարարության, ՀՀ կառավարությանն առընթեր քաղաքացիական ավիացիայի գլխավոր վարչության, ՀՀ կառավարությանն առընթեր ՀՀ ոստիկանության, ՀՀ կառավարությանն առընթեր պետական գույքի կառավարման վարչության, ՀՀ տնտեսական մրցակցության պաշտպանության պետական հանձնաժողովի, ՀՀ ազգային վիճակագրական ծառայության, ՀՀ հանրային ծառայությունները կարգավորող հանձնաժողովի հետ:
	Ընդունվել է:
	Նախագիծը ներկայացվել է շահագրգիռ գերատեսչությունների միջև:

	15. 
	ՀՀ աշխատանքի և սոցիալական հարցերի նախարարություն 

06.04.20172., ԱԱ/ՀՄ-2-2/3682-17
	Նախագծի հավելվածի 20-րդ կետի «ժամկետ» սյունակում «2018-2019 թվականները» փոխարինել «2018-2020 թվականներ»-ով:
	Ընդունվել է ըստ էության:
	Հավելվածի 20-րդ կետը խմբագրվել է:

	16. 
	ՀՀ առողջապահության նախարարություն

06.04.20172., ԼԱ/03.2/4139-17
	Ներկայացվել է համապատասխան միջոցառումների լրամշակված աղյուսակը:

Միաժամանակ, առաջարկում եմ Ծրագրի III-րդ կետից հանել «և առաջնային կրթություն» արտահայտությունը, քանի որ նշված կետի 11 և 12-րդ ենթակետերի բովանդակությունը վերաբերում է միայն առողջությանը:
	Ընդունվել է:
	Հավելվածի 11-րդ և 12-րդ կետերը լրամշակվել են և III-րդ բաժինը խմբագրվել է:

	17. 
	ՀՀ գյուղատնտեսության նախարարություն

05.04.2017թ., ԻԱ/ՀԾ-1/2996-17
	Ներկայացվել է համապատասխան միջոցառումների լրամշակված աղյուսակը:
	Ընդունվել է:
	Հավելվածի 29-րդ և 30-րդ կետերը լրամշակվել են: 

	18. 
	ՀՀ կրթության և գիտության նախարարություն

06.04.2017թ., 01/14/4539-17
	Ներկայացվել է համապատասխան միջոցառումների լրամշակված աղյուսակը:
	Ընդունվել է:
	Հավելվածի 13-15-րդ կետերը լրամշակվել են: 

	19. 
	ՀՀ տարածքային կառավարման և զարգացման նախարարություն

07.04.2017թ., 01/15․1/2123-17
	Նախագծի հավելվածի 29-րդ կետի <<Հենասյուն/միջոցառում>> սյունակի տեքստը վերախմբագրել՝ <<սահմանամերձ գյուղական համայնքներում>> բառակապակցությունից հանելով <<գյուղական>> բառը, քանի որ <<Վարչատարածքային բաժանման մասին>> ՀՀ օրենքով քաղաքային և գյուղական համայնքների տարանջատում չի կատարվում:
	Ընդունվել է:
	Հավելվածի 29-րդ կետը խմբագրվել է` համաձայն առաջարկության:

	20. 
	ՀՀ տրանսպորտի, կապի և տեղեկատվական տեխնոլոգիաների նախարարություն

04.04.2017թ., 01/11.2/5285-17
	Առաջարկություններ և առարկություններ չկան:
	
	

	21. 
	ՀՀ ֆինանսների նախարարություն

11.04.20172., 04/5-2/6397-17
	1. Առաջարկում ենք Նախագծին կից Հավելավածում 3-րդ կետի «Կատարողներ» սյունակից հանել «ՀՀ ֆինանսների նախարարություն» բառերը,

2. 11-րդ և 12-րդ կետերի «Ֆինանսական ապահովումը» սյունակում «ՀՀ պետական բյուջե» բառերից հետո լրացնել «(լրացուցիչ ֆինանսավորում չի պահանջվում), ՀՀ օրենքով չարգելված այլ միջոցներ» բառերը,

3. 3.13-րդ կետում «Ֆինանսական ապահովումը» սյունակում «Օրենքով չարգելված միջոցներ» բառերը փոխարինել «ՀՀ օրենքով չարգելված այլ միջոցներ» բառերով,

4. 19-րդ կետի «Ֆինանսական ապահովումը» սյունակից հանել «ՀՀ պետական բյուջե» բառերը, իսկ 21-րդ կետի նույն սյունակում նշված «ՀՀ պետական բյուջե» բառերից հետո ավելացնել «(Զբաղվածության կարգավորման պետական ծրագրերով նախատեսված հատկացումների շրջանակներում)» բառերը,

5. 30-րդ կետի «Ֆինանսական ապահովումը» սյունակում «ՀՀ պետական բյուջե» բառերից հետո լրացնել «(լրացուցիչ ֆինանսավորում չի պահանջվում)» բառերը:
	Ընդունվել է:
	Համապատասխան կետերը խմբագրվել են:

	22. 
	ՀՀ ԿԱ քաղաքացիական ավիացիայի գլխավոր վարչություն

11.04.2017թ., 1.1/6.1/731-17
	Ներկայացվել է համապատասխան միջոցառումների լրամշակված աղյուսակը:
	Ընդունվել է:
	Համապատասխան կետերը լրամշակվել են:

	23. 
	ՀՀ ԿԱ ոստիկանություն
06.04.2017թ., 24/785

	Հավելվածի 2-րդ միջոցառման «Նպատակը» սյունակը շարադրել հետևյալ խմբագրությամբ. «Ծանոթացում ԵՄ երկրներում մտավոր սեփա​​կանության ոլորտում կատարվող հանցա​գոր​ծութ​յուն​ների դեմ պայքարի լավագույն փորձին, կիրառ​վող մեթոդներին, հանցագործութ​յան կոնկ​րետ դեպքի առկայության պարագայում համա​տեղ միջոցա​ռում​ների կազմակերպում /ԵՄ անդամ երկրների իրավապահ մարմինների հետ/:» Միջոցառման ժամկետ սահմանել 2017 թվականը, իսկ ֆինանսական ապահովումը` ԵՄ ֆինանսավորում:»
	Ընդունվել է:
	Հավելվածի 2-րդ միջոցառումը լրամշակվել է համաձայն առաջարկության:

	24. 
	
	Հավելվածի 2-րդ միջոցառման «Նպատակը» սյունակը շարադրել հետևյալ խմբագրությամբ. «Մտավոր սեփականության բնագավառում ներ​գրավ​​ված հասարակական կազմակերպութ​յուն​ների և այլ շահագրգիռ իրավատերերի հետ քննար​կումների կազմակերպում, ՀՀ ոստիկա​նութ​յան Police.am կայքում բացահայտված դեպ​քերի վերաբերյալ տեղեկատվության տեղադ​րում և վիճակագրության ներկայացում, 02 լրատ​վա​կան հաղորդաշարի միջոցով կատարված աշխա​տանքների լուսաբանում»: Միջոցառման ժամկետ սահմանել 2017-2018 թվականները: Կատարման համար լրացուցիչ ֆինանսավորում չի պահանջվում:
	Ընդունվել է:
	Հավելվածի 3-րդ միջոցառումը լրամշակվել է համաձայն առաջարկության:

	25. 
	ՀՀ ԿԱ պետական գույքի կառավարման վարչություն
03.04.2017թ., 01/13.22/1939-17
	Միջոցառումների ծրագրի 4.-րդ կետի  «Նպատակ» սյունակի «Պետական անշարժ գույքի օգտագործման բարելավում» գրառումից հանել «անշարժ» բառը, քանի որ հայեցակարգը վերաբերում է պետական գույքի կառավարմանը:
	Ընդունվել է
	Կատարվել է համապատասխան փոփոխություն:

	26. 
	ՀՀ տնտեսական մրցակցության պաշտպանության պետական հանձնաժողով
06.04.2017թ., ԱՇ/85-2.2-30/147-17

	1. Գլոբալ մրցունակության ինդեքսում Հայաստանի դիրքի բարելավման 2017-2018 թվականների միջոցառումների ծրագրի (այսուհետ՝ Ծրագիր) 3-րդ կետում նշված կատարող մարմինների ցանկում նպատակահարմար չէ ներառել Հայաստանի Հանրապետության տնտեսական մրցակցության պաշտպանության հանձնաժողովին (այսուհետ՝ Հանձնաժողով), քանի որ մտավոր սեփականության ոլորտում իրավատերերի պաշտպանության ապահովման և հանրային իրազեկության բարձրացմանն ուղղված միջոցառումներն ուղղակիորեն չեն առնչվում Հանձնաժողովի գործառույթներին և գտնվում են Հանձնաժողովի իրավասությունների շրջանակից դուրս:
	Ընդունվել է
	Կատարվել է համապատասխան փոփոխություն:

	27. 
	
	2. Ծրագրի 5-րդ՝ «Ապրանքային շուկայի արդյունավետություն» հենասյան մեջ ներառվել են թվով երեք միջոցառումներ, որոնց գծով որպես կատարող նշվել է միայն Հանձնաժողովը։ Մինչդեռ հարկ է նշել, որ Համաշխարհային տնտեսական ֆորումի կողմից հրապարակվող Գլոբալ մրցունակության զեկույցի (այսուհետ՝ Զեկույց) համաձայն՝ այդ հենասյունն առնչվում է ոչ միայն մրցակցությանը, այլ նաև ներդրումային միջավայրին, հարկային և մաքսային ընթացակարգերի կիրառմանը և այլ ոլորտների, որոնք Հանձնաժողովի իրավասություններին ուղղակիորեն չեն առնչվում: Գլոբալ մրցունակության համաթվի հաշվարկման հիմքում ընկած բազմաթիվ ցուցանիշներից Հանձնաժողովի իրավասություններին ուղղակիորեն առնչվում են «Հակամենաշնորհային քաղաքականության արդյունավետություն», «Տեղական մրցակցության ինտենսիվություն» և «Շուկայում գերիշխող դիրք ունեցող սուբյեկտների ազդեցություն» ցուցանիշները: Միաժամանակ հարկ է նշել, որ Ծրագրի՝ «Ապրանքային շուկայի արդյունավետություն» հենասյան մեջ ներառված կետերը լիարժեք և ամբողջական կերպով չեն արտացոլում Հայաստանի Հանրապետության կառավարության 2017 թվականի մարտի 3-ի թիվ 02/23.20/4769-17 գրությամբ (այսուհետ՝ Թիվ 02/23.20/4769-17 գրություն) բարձրացված խնդիրները: Վերոգրյալ գրության համաձայն՝ առանձնացվել էին Զեկույցի շրջանակներում տեղ գտած թվով 78 ցուցանիշներ, որոնց գծով Հայաստանը կամ արձանագրել էր հետընթաց, կամ Հայաստանի զբաղեցրած դիրքերը զիջել էին դասակարգման առաջին 50 տոկոսը զբաղեցնող երկրների դիրքերին: Նշված ցուցանիշների թվին են դասվում Թիվ 02/23.20/4769-17 գրության աղյուսակ 2-ում առկա «Օտարերկրյա սեփականության գերակայություն» (այս ցուցանիշի գծով Հայաստանը զբաղեցրել է 103-րդ տեղը), «Մաքսային ընթացակարգերի բեռ» (այս ցուցանիշի գծով Հայաստանը զբաղեցրել է 95-րդ տեղը) և «Օտարերկրյա ներդրումների վրա գործարար կանոնների ազդեցություն» (այս ցուցանիշի գծով Հայաստանը զբաղեցրել է 88-րդ տեղը) ցուցանիշները: Քանի որ վերոնշյալ ցուցանիշները նույնպես առնչվում են ապրանքային շուկաների արդյունավետությանը և դրանց գծով Հայաստանի զբաղեցրած դիրքերը զիջում են դասակարգման առաջին 50 տոկոսը զբաղեցնող երկրների դիրքերին, առաջարկում եմ վերոնշյալ ցուցանիշները նույնպես ներառել Ծրագրի 5-րդ բաժնում և իրավասու պետական մարմինների հետ քննարկել դրանց ուղղությամբ իրականացվելիք գործողությունները:
	Չի ընդունվել
	Նկատառումը հստակ միջոցառման առաջարկ չի պարունակում:

	28. 
	
	3. Հաշվի առնելով Հանձնաժողովի 2017 թվականի մարտի 6-ի թիվ ԱՇ/85-2.2-30/103-17 գրությամբ ներկայացված տեղեկատվությունը՝ առաջարկում եմ Ծրագրի 5-րդ բաժնի 16-րդ, 17-րդ և 18-րդ կետերը վերախմբագրել համաձայն կից ներկայացվող աղյուսակի:
	Ընդունվել է:
	Ծրագրի 5-րդ բաժնի 16-րդ, 17-րդ և 18-րդ կետերը խմբագրվել են` համաձայն առաջարկության: 

	29. 
	ՀՀ ազգային վիճակագրական ծառայություն
07.04.20172., 27-02-602
	«Ծրագիր Գլոբալ մրցունակության ինդեքսում Հայաստանի դիրքի բարելավման 2017-2018 թվականների միջոցառումների», «III. Առողջություն և առաջնային կրթություն» միջոցառման 11-րդ կետի «Կատարողներ» սյունակից հանել «ՀՀ ազգային վիճակագրական ծառայություն» արտահայտությունը: Վերոհիշյալ առաջարկը պայմանավորված է այն հանգամանքով, որ վերը հիշատակված 11-րդ կետի «Հենասյուն/միջոցառում» սյունակում հիշատակված ՀՀ կառավարության 02.09.2016թ. N34 արձանագրային որոշմամբ նախատեսված միջոցառումը վերաբերում էր «Հայաստանի ժողովրդագրության և առողջության հարցերի հետազոտությանը», ինչը պետք է իրականացվեր ՀՀ ԱՎԾ-ի կողմից, ՀՀ առողջապահության նախարարության հետ համատեղ, միջազգային կազմակերպությունների տեխնիկական և ֆինանսական օժանդակության ներգրավմամբ: Հաշվի առնելով այն հանգամանքը, որ «Պետական վիճակագրության մասին» ՀՀ օրենքի 11-րդ հոդվածի 1-ին մասով սահմանված դրույթի համաձայն «Հայաստանի Հանրապետության տարածքում պետական վիճակագրության իրագործման հիմքը պետական վիճակագրական աշխատանքների ծրագիրն է», ապա այդ հետազոտության որպես միջոցառման արտացոլման իրավական փաստաթուղթը համարվում է պետական վիճակագրական աշխատանքների ծրագիրը: Վերջին «2017 թվականի պետական վիճակագրական աշխատանքների ծրագրում» (ՀՀ ԳՆԱՏ 2 (571), 16.01.2017թ.) «Հետազոտություններ» խորագրով հավելված 2-ում (էջ 66) 6-րդ կետով սահմանված է ԱՄՆ միջազգային զարգացման գործակալության ֆինանսավորմամբ այդ հետազոտության ընթացքի, նպատակի և ավարտի վերաբերյալ տեղեկատվությունը: Այն է, որ հետազոտության հետ կապված աշխատանքները սկսվել են դեռևս 2015թ. սեպտեմբերից և նյութերի ամփոփման ավարտը նախանշված է սույն  թվականի հունիս-հուլիս ամիսներին: Հետազոտությունը զուտ վիճակագրական բնույթ է կրում և ՀՀ ԱՎԾ-ն երեխաների և դեռահասների առողջության բարելավման ռազմավարություն մշակելու լիազորություն չունի: ՀՀ ԱՎԾ-ի գործառույթներն ավարտվում են այդ հետազոտության արդյունքներով ստացված ամփոփ վիճակագրական ցուցանիշների հրապարակմամբ, որոնք իհարկե միտված են նաև ոլորտում քաղաքական վճիռներ կայացնելու լիազոր մարմնի կողմից օգտագործմանը:
	Ընդունվել է:
	Կատարվել է համապատասխան փոփոխություն:

	30. 
	ՀՀ հանրային ծառայությունները կարգավորող հանձնաժողով
04.04.2017թ., ՌՆ/2.2-22/207-17
	Նախագծի հավելվածը կազմող միջոցառումների ծրագրի «II.Ենթակա​ռուց​վածքներ» բաժնի 10-րդ կետի միջոցառման անհրաժեշտություն չկա, քանի որ ներկայումս հեռախոսագծերի քանակության հաշվարկի ամփոփ ցուցանիշները, որպես կանոն, ավանդական հեռախոսագծերի (PSTN) հետ մեկտեղ ներառում են նաև նոր տեխնոլոգիաների (Voice over IP կամ Voice over Broadband) վրա հիմնված հեռախոսագծեր: Այս մոտեցումը համահունչ է միջազգային պրակտիկային և կիրառվում է հեռախո​սա​գծերի քանակության ցուցանիշները հաշվարկելիս ու ոլորտի միջազգային կազմակերպություններին տրամադրելիս: Ուստի, հանձնաժողովը գտնում է, որ քննարկվող 10-րդ կետի միջոցառումը անհրաժեշտ է հանել նախագծից:
	Չի ընդունվել 
	ՀՀ տրանսպորտի, կապի և տեղեկատվական տեխնոլոգիաների նախարարությունը նպատակահարմար է գտնում միջոցառման իրականացումը:



	31. 
	ՀՀ կենտրոնական բանկ
	Ներկայացվել է համապատասխան միջոցառումների լրամշակված աղյուսակը աշխատանքային կարգով:
	Ընդունվել է:
	Համապատասխան կետերը լրամշակվել են:

	32. 
	ՀՀ կառավարության աշխատակազմի ֆինանսատնտեսագիտական վարչություն

07.06.2017թ., 02/23.20/13334-17
	Նախագծում առաջարկում ենք ներառել առավել հստակ և արդյունքային ցուցանիշներ ներառող միջոցառումներ, մասնավորապես Ծրագրի 2-րդ կետով որպես միջոցառում նախատեսված է մասնակցություն որոշակի միջոցառումների իրականացմանը: Պարզ չէ նշված միջոցառման արդյունքային ցուցանիշը և դրա ազդեցությունը գլոբալ մրցունակության ինդեքսում Հայաստանի դիրքի հնարավոր բարելավման վրա:Նույն դիտողությունը վերաբերում է նաև Ծրագրի 5-րդ բաժնի 18-րդ կետին:
	Ընդունվել է մասամբ: 
	Ծրագրի 2-րդ միջո-ցառումը հանվել է ցանկից: 18-րդ կետի մասով, հաշվի առնե-լով, որ ինդեքսի գնա-հատման համար անհրաժեշտ հենքա-յին տեղեկատվության 2/3-ը ձևավորվում է գործադիր հարցում-ների միջոցով, այս իմաստով հանրու-թյան իրազեկվածու-թյան պատշաճ ապա-հովումը կարևոր միջոցառում է:

	33. 
	
	Ծրագրի 1-ին բաժնում առաջարկում ենք քննարկել պետություն-մասնավոր հատված համագործակցության խթանմանն ուղղված միջոցառումների ներառման նպատակահարմարության հարցը:
	Ընդունվել է:
	Lրացվել է նոր միջոցառումով (Կետ 4):

	34. 
	
	Ծրագրի 5-րդ բաժնում անհրաժեշտ է հստակեցնել 16-րդ կետով նախատեսված միջոցառումը:
	Ընդունվել է:
	Կատարվել է համապատասխան փոփոխություն:

	35. 
	
	Առաջարկում ենք վերանայել Ծրագրի 9-րդ բաժինը, որը վերաբերում է բիզնես կատարելագործվածությանը, սակայն դրանում ներառված են միայն 2 միջոցառում, որոնք երկուսն էլ ուղղված են գյուղատնտեսությանը:
	Ընդունվել է:
	Lրացվել է Ինդեքսի «Բիզնես կատարելա-գործվածություն» բա-ղադրիչի ներքո` տե-ղական մատակա-րարների թվին, որա-կին, արժեքային շղթայի խորությանը, մարքեթինգի տարած-վածությանն ուղղված նոր միջոցառումնե-րով (29,30,31,33,34):

	36. 
	
	Առաջարկում ենք քննարկել Ծրագրի 10-րդ բաժնի 31-րդ կետի նախատեսման նպատակահարմարությունը, քանի որ Գլոբալ մրցունակության ինդեքսում երկրի դիրքի բարելավման համար անհրաժեշտ է նախատեսել կոնկրետ քայլեր, մինչդեռ 31-րդ կետով նախատեսված է Գլոբալ ինովացիոն ինդեքսում Հայաստանի դիրքի բարելավման միջոցառումների ծրագրի մշակում: Գտնում ենք, որ նշված ծրագրի մշակումն ինքնին չի կարող հանդիսանալ ինդեքսում ՀՀ դիրքի բարելավմանն ուղղված քայլ:
	Ընդունվել է:
	Կատարվել է համապատասխան փոփոխություն:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

